
FIT - TRIBUNAL GHAL TALBIET ZGHAR

Gudikatur: Dr Phyllis Aquilina LL.M. (Lond.), LL.D.

Seduta ta’ nhar it-Tnejn 10 ta” Di¢embru, 2018.

Talba Nru: 172/2018PA

Hansa Wines & Spirits Ltd
Vs

Cachia Operations Limited

It-Tribunal,

Ra I-Avviz tat-Talba pprezentat fl-24 ta” April 2018 li permezz tieghu s-socjeta’
attrici talbet lit-Tribunal jikkundanna lis-so¢jeta” konvenuta thallas is-somma ta™ elfejn,
seba’ mija u sbatax-il Ewro, sitta u tletin centezmu (€2,717.36¢) import ta” cekk
mhuxonorat, li kopja tieghu tinsab annessa mal-Avviz tat-Talba bhala ‘Dok. A’, bl-
ispejjez u bl-imghaxijiet, inkluz imghaxijiet kummer¢jali ghall-hlas tardiv mid-data tac-
cekk sad-data tal-hlas effettiva, kontra s-socjeta konvenuta li tibqa’ ngunta ghas-

subizzjoni.

Ra d-dokument anness mal-Avviz tat-Talba, senjatament kopja fotostatika® ta’
¢ekk mahrug minn Sabrina Limited lil Hansa fis-somma mitluba b’din il-kawza, liema
¢ekk huwa datat 16 ta” Gunju 2013 u ffirmat minn John Saliba. Dan i¢-¢ekk fih trimbru

‘Refer to Drawer’.

Ra r-Risposta tas-socjeta” konvenuta |i permezz taghha eccepiet: (i)
preliminarjament, li I-azzjoni odjerna hija preskritta fit-termini tal-art. 2148(b) u 2156(f)
tal-Kap. 16 tal-Ligijiet ta° Malta; (ii) minghajr pregudizzju, dan it-Tribunal mhux
kompetenza ratione materiae biex jiddeciedi fuq it-talba attrici; (iii) minghajr
pregudizzju, it-talbiet attrici huma infondati fil-fatt u fid-dritt, kif ser jigi ppruvat fil-kors
tas-smigh tal-kawza.

Ra li, in vista tal-eccezzjonijiet sollevati mis-so¢jeta” konvenuta, it-Tribunal ordna

I-inverzjoni tal-provi.

Sema’ lix-xhieda mressqga mill-partijiet, u ra d-dokumenti pprezentati minnhom.

Sema’ t-trattazzjoni orali tad-difensuri tal-partijiet.

Ikkunsidra li:

Din hija kawza li segweit kawza ohra fl-ismijiet Hansa Wines & Spirits Limited
vs Joseph Cachia et (Talba Numru 284/2017PA), deciza minn dan it-Tribunal kif
presjedut, fis-27 ta” Marzu 2018.

ll-konvenut Joseph Cachia,? prodott mis-socjeta’ konvenuta, xehed li ghandu
kumpanija jisimha Cachia Operations Limited. B’riferenza ghal din it-talba, Cachia gal li

I-kumpanija konenuta ma ghandha thallas xejn lis-socjeta” attrici ghax ma xtrat xejn

minghandha, hlief f’okkazjoni wahda meta hallset mal-konsenja fi flus kontanti. Fuq

! 1d-dokument originali jinsab ezibit animo ritirandi, fol. 24
2 Ara xiehda, 23.10.2018, fol. 21-22

domanda tat-Tribunal, ix-xhud qal li din il-kumpanija f>xi zmien Kien jisimha ‘Sabrina
Limited’, pero™ gal li hu m’ghandux x’jagsam mad-dejn ta” Sabrina Limited. In kontro-
ezami, Cachia qgal li Cachia Operations Limited hija l-istess kumpanija bhal Sabrina
Limited, bl-istess numru ta” registrazzjoni, ghaliex kulma gara kien li bidlet isimha ’xi
zmien. Ix-xhud pero™ nsista li ¢-cekk, li tieghu s-socjeta” konvenuta ged tintalab il-hlas

b’din il-kawza, ma hargux hu.

Ra d-dokumenti ezibiti mis-socjeta” attrici, senjatament il-Memorandum and
Articles of Association taghha datat 1 ta” Dicembru 2010, meta kienet maghrufa bl-isem
Sabrina Limited®, u I-Memorandum and Articles of Association tas-so¢jeta’ konvenuta,
kif jisimha Ilum, datat 1 ta* April 2015%,

Ikkunsidra li:

Ghalkemm, fl-eccezzjonijiet taghha, is-socjeta” konvenuta l-ewwel eccepiet il-
preskrizzjoni tal-azzjoni u sussegwentement in-nuqgas ta- kompetenza ratione materiae
ta’ dan it-Tribunal, it-Tribunal jidhirlu li ghandu jqgis I-ewwel id-difiza li tat is-so¢jeta’
konvenuta kontra s-setgha ta’ dan it-Tribunal jiddeciedi t-talba li s-socjeta” attrici

intavolat kontra taghha.

Fit-trattazzjoni orali tieghu, I-abbli difensur tas-socjeta” konvenuta spjega li, bit-
tieni eccezzjoni taghha, is-socjeta” konvenuta tikkontesta li dan it-Tribunal ghandu s-
setgha jisma’ u jiddeciedi din il-kawza, minhabba li n-negozju li fuqu ged jintalab il-hlas
huwa ta’ natura kummer¢jali, u mhux c¢ivili, u ghalhekk jaqa’ fil-kompetenza tal-
Prim’Awla tal-Qorti Civili fit-termini tad-disposizzjonijiet rilevanti fil-Kodi¢i tal-
Kummer¢ (Kap. 13 tal-Ligijiet ta” Malta), li dahlu fis-sehh meta giet abolita I-Qorti tal-
Kummer¢ fI-1995. Dwar din I-ec¢ezzjoni, is-socjeta” konvenuta ghamlet riferenza ghas-

sentenza moghtija minn dan it-Tribunal, kif presjedut, fil-kawza GasanMamo Insurance

% Fol. 27 et seq.
4 Fol. 40 et seq.

Ltd vs Sullivan Maritime Limited noe (Talba Numru 497/2016PA), li pero giet
revokata mill-Qorti tal-Appell (Sede Inferjuri) b’sentenza moghtija fl-14 ta” Mejju 2018.

F’dan ir-rigward, u wara li haseb fit-tul, it-Tribunal jidhirlu li ghandu jaghmel
tieghu f’dan ir-rigward il-principju gwida spjegat mill-Qorti tal-Appell fis-sentenza
Maria Debono et vs Av. Paolo Mercieca et,® fis-sens li ‘filwaqt li huwa pacifiku li fil-
procedura nostrali ir-regola tal-precedent jew stare decisis fir-rigward ta’ decizjonijiet
antecedenti, li nsibu f'sistemi legali oArajn, ma tezistix, xorta wanda |-Qrati tagsina
dejjem fittxew li kemm jista® jkun issaltan il-konsistenza u I-uniformita’, b'dan li meta
mbag#ad tinfass il-itiega ta” kapovolgiment jew strapp minn linja ta” zsieb partikolari li
tkun gegnda tigi segwita, allura f'dak il-kaz tali bidla tkun sorretta b'xi forma ta’
elaborazzjoni biex tiggustifika tali kambjament. Tali modus operandi ma 7u rikjest minn
ebda parti tal-ligi tal-procedura imma jittrapela invece mill-prassi tul iz-zmien mnejn
jidher li normalment hekk dejjem sar.” F’dan il-kaz, wara li ra I-motivazzjonijiet li tat il-
Qorti tal-Appell (Inferjuri) fis-sentenza taghha, dan it-Tribunal jidhirlu li ghandu jaghmel
tieghu dawk I-istess motivazzjonijiet, u I-konkluzjoni taghha fis-sentenza GasanMamo
Insurance Ltd vs Sullivan Maritime Limited noe (Talba Numru 497/2016) moghtija fl-
14 ta” Mejju 2018.

It-Tribunal gieghed ghalhekk jichad it-tieni eccezzjoni tas-socjeta” konvenuta, u

jiddikjara ruhu kompetenti biex jiddetermina din it-talba.

Ikkunsidra wkoll li:

Preliminarjament ukoll, is-so¢jeta’ konvenuta eccepiet il-preskrizzjoni tat-talba
attrici fit-termini tal-art. 2148(b) u 2156(f) tal-Kodiéi Civili, minhabba z-zmien li lahaq
ghadda bejn id-data meta Sabrina Limited harget i¢c-cekk li tieghu s-socjeta” attrici ged
titlob il-hlas b’din il-kawza, u d-data meta din il-kawza waslet ghand is-so¢jeta’
konvenuta. Is-so¢jeta” konvenuta argumentat li lahqu ghaddew aktar minn hames snin

bejn id-data tac-cekk li tieghu ged jintalab il-hlas, u d-data meta din il-kawza waslet

®30.1.2004

ghand il-konvenut, li pprezenta r-risposta tieghu fit-23 ta” Awissu 2018 meta I-pro¢cedura
tan-notifika tieghu fit-termini tal-art. 187 tal-Kap. 12 kienet ghadha mhix kompletata.
Is-socjeta” attrici twiegeb ghal din l-eccezzjoni billi tattakka I-applikabilita® tal-
preskrizzjonijiet eccepiti ghall-azzjoni odjerna, in kwantu t-talba tirrigwardja hlas dovut
min-negozju kummer¢jali bejn il-partijiet, u allura japplikaw il-preskrizzjonijiet stipulati

fil-Kodici tal-Kummere.

Minn dak li inghad aktar ‘il fuq dwar it-tieni eccezzjoni sollevata mis-socjeta’
konvenuta, jidher car li din tirrikonoxxi u taccetta li n-negozju li minnu tifhem li twieldet
I-obbligazzjoni ta” hlas pretiza mis-so¢jeta” attrici kien ta” natura kummer¢jali. Dan
ifisser allura li r-regim regolatorju — inkluz il-preskrizzjoni applikabbli — mhuwiex tal-
Kodi¢i Civili, imma tal-Kodi¢i tal-Kummeré¢, kif sewwa ssostni s-soc¢jeta” attrici. L-

art. 3 tal-Kodi¢i tal-Kummer¢ jipprovdi li:

3. Fraffarijiet ta” kummere¢, tghodd il-ligi tal-kummer¢:
Izda, fejn din il-ligi ma tiddisponix, ighodd l-uzu tal-
kummer¢, u, fin-nuqgas ta” dan l-uzu, tghodd il-ligi ¢ivili.

Titolu | ta Tagsima IV tal-Kodic¢i tal-Kummerc¢ tipprovdi dwar il-preskrizzjonijiet ta”
azzjonijiet kummergjali, it-tul taghhom fid-diversi kazijiet, u n-natura perentorja li
ghandhom. M’hemmx kwistjoni allura li I-ligi tal-kummer¢ tipprovdi dwar preskrizzjoni
ta’ azzjoni bhal dik odjerna, u allura m’hemmx lok ghall-applikazzjoni tal-ligi ¢ivili fir-

rigward.

Konsegwentement, anke I-ewwel ec¢ezzjoni mressga mis-socjeta konvenuta ged

tigi michuda.

Fil-mertu, jirrizulta pruvat li s-socjeta’ konvenuta f’xi zmien kien jisimha
‘Sabrina Limited’. Ma ngiebet ebda prova li I-firma li tidher fuq i¢c-cekk hija falza, jew li
min iffirma ¢-cekk ma kienx awtorizzat jaghmel dan, f’isem Sabrina Limited, fid-data tal-
hrug tieghu. Is-sottomissjoni ta” Joseph Cachia li d-dejn m’ghamlux hu hija legalment
irrilevanti, ghaliex il-hlas din id-darba mhux jintalab minghandu imma minghand is-

socjeta’ konvenuta, li taghha huwa direttur u azzjonist, izda li ghandha personalita’

guridika separata u distinta minn tieghu. Langas hija ppruvata s-sottomissjoni I-ohra
tieghu li din il-kumpanija xtraha minghajr dan id-dejn, ghaliex ma ngiebet ebda prova

f’dak ir-rigward.

Finalment, is-socjeta konvenuta targumenta li t-talba tas-socjeta” attrici ghall-
hlas tal-imghax m’ghandhiex tintlaga’, b’applikazzjoni tal-ekwita’, ghaliex is-socjeta’
attrici ma ghamlet xejn ghal aktar minn hames snin, u ser tispicc¢a vantaggjata bit-trapass

taz-zmien.

Fil-fehma tat-Tribunal, langas dan I-argument ma jsib sostenn fil-ligi. Ghalhekk
huwa minnu li I-ligi li holgot dan it-Tribunal tghid li ‘t-Tribunal ghandu jaqta” kull talba
u kontro-talba li jkollu quddiemu prin¢ipalment skont I-ekwita’®, dan ma jfissirx li t-
Tribunal jista® jinjora I-ligi, u b’mod arbitrarju, johloq hu I-ligi, jew iwarrab il-ligi
ezistenti biex ghal konkluzjonijiet moralment accettabbli ghalih fugq materji legali.
Filfatt, appuntu dwar din id-disposizzjoni u l-applikazzjoni prattika taghha, il-Qorti tal-
Appell (Inferjuri) fis-sentenza Marika Caruana vs Direttur Generali tal-Qrati tal-
Gustizzja’ ikkummentat li I-ekwita® tfisser “’Fairness, recourse to principles of justice to
correct or supplement the Law; system of Law, coexisting with and superseding common
Law and statute Law (Oxford Dictionary).” Fil-kamp guridiku I-kelma ekwita’ ghandha

s-sens illi dan Au princ¢ipju li ghandu jigi applikat mhux biex ifarrak il-Ligi, jew biex

jissostitwixxi I-Ligi, izda biex jissuplimentasa fejn il-ligi hi mankanti®: ‘Now equity is no
part of the law, but a moral virtue, which qualifies, moderates and reforms the rigour,
hardness and edge of the law, and is an universal truth; it does also assist the law where
it is defective and weak in the constitution,a dn defends the law from crafty evasions,
delusions, and new subtilties, invented and contrived to evade and delude the common
law, whereby such as have undoubted right are made remediless; and this is and this is
the office of equity ... Equity therefore does not destroy the law, nor create it, but assists
it.’

& Art. 7(1) tal-Kap. 380
723.1.2004
8 Sottolinear tat-Tribunal

Dwar I-imghax fuqg dejn kummerc¢jali, l-art. 1141(1) tal-Kodi¢i Civili jipprovdi li
‘Jekk I-obbligazzjoni tkun ta’ xorta kummercjali jew jekk il-ligi tkun tiddisponi li I-
imghaxijiet ghandhom jibdew ighaddu ipso jure, l-imghaxijiet ghandhom ighaddu minn
dak in-nhar li l-obbligazzjoni kellha tigi esegwita.” Il-ligi trid li I-imghax fuq
transazzjonijiet ta’ negozju jghaddi ipso facto, minghajr il-htiega ta™ intimazzjoni ghall-
hlas, proprju minhabba n-natura u l-iskop tan-negozju guridiku involut. Ma kien hemm
xejn xi jwaqqaf lis-socjeta” konvenuta milli tonora ¢-cekk mahrug minnha, aktar u aktar
meta jinsab pruvat li kellha avviz mill-istituzzjoni finanzjarja involuta li ¢-cekk ma
ssarrafx, u certament li ma kellhiex ghalfejn tistenna li s-socjeta” attrici tfittixha
gudizzjarjament biex taghmel dan. Jekk dan in-nuggas ma kienx gej mid-direttur attwali
tas-socjeta’ konvenuta, imma minn haddiehor, jew jekk is-socjeta’ konvenuta giet
imgarrga dwar id-djun li seta” kellha, allura din jibgaghlha jeddijiet shah skond il-ligi li
ddur fug min jista® jkun responsabbli li jaghmlilha tajjeb minhabba f’dan.

Ghaldagstant, it-Tribunal jagta™ u jiddeciedi din I-azzjoni billi filwaqt li jichad I-
eccezzjonijiet kollha tas-socjeta” konvenuta, jilga’ t-talba attrici u konsegwentement
jikkundanna lis-socjeta” konvenuta thallasha s-somma ta™ elfejn, seba’ mija u sbatax-il
Ewro, sitta u tletin ¢entezmu (€2,717.36¢), bl-imghax u bl-ispejjez kif mitluba fl-Avviz
tat-Talba.

Avukat Phyllis Aquilina LL.M. (Lond.), LL.D.

GUDIKATUR



